
>>  Ek wil asb inteken op Verskil              

  >>  Kanselleer asb my intekening op Verskil

NUUSBRIEE = NOORDELIKE SINODE




Kliek op die knoppie en besoek ons sinode se webwerf [www.ngk-ntvl.com]  

28 Mei 2009 
  ______________________________________________________________________
 

Pinkstersondag 31 Mei 2009

“Julle sal krag ontvang wanneer die Heilige Gees oor julle kom en 
julle sal my getuies wees.”  (Handelinge 1:8)
 

Mag jy met Pinkster 2009 verrassend ervaar hoe groot die troos en 
krag van die Heilige Gees is!
 

 

 



Vrouebelange-nuus

Aandag alle vroue-lidmate...  Die Taakspan Vrouebelange bied DV op Saterdag, 19 September 2009 [vanaf 09:00-14:00] 'n Toerustingseminaar aan.
Tema:  "Leierskap toerusting"
Spreker:  Ds (Kpln) Marius Cornelissen
Waar:  NG Overkruin
>> Teken solank dié datum aan - 'n geleentheid om nie te mis nie...volledige besonderhede volg binnekort!!

Werkswinkel in Ervaringsleer en Avontuur terapie 

Aangebied deur die SJK van die Noordelike Sinode van die NG Kerk in samewerking met Kamcare Social and Training services[image: image5.jpg]



 

Wie sal baat vind by die werkswinkel?
*  Predikante wat na nuwe verpakkings soek om ou waarhede te deel (Predikante verdien VBO punte vir werkswinkel)
*  Maatskaplike werkers wat met groepe werk
*  Sielkundiges wat belang stel in Avontuur terapie 
*  Kategete en jeugleiers wat nuut wil dink oor jeugbediening

Wie bied die werkswinkel aan?
*  Me Marna Dreckmeyer-Meiring (Kliniese sielkundige , dosent by UP en terapeut by Kamcare)
*  Dr Roelf Opperman (Predikant , “life skill coach”, familieterapeut en medeskrywer van die boek: Ervaringsleer Kook)
*  Ds Fritz Snyman (Predikant , Spanontwikkelingsfasiliteerder en medeskrywer van die boek: Ervaringsleer Kook)


Waar en wanneer  vind dit plaas?
By die NG Kerk Kameeldrif, net buite Pretoria langs die Roodeplaatdam
Datum: 24, 25 Junie 2009

Wat is die koste?
R280.00 per persoon.  Studente kan aansoek doen vir subsidie.
Eie akkomodasie moet gereel word.

>>  Navrae en bespreking:  Nelis:  jeug@lynnwoodng.org.za / Telefoon:  0826928865
 

"Saamdink" oor diversiteit - terugvoer
 

Tydens die "saamdink" oor diversiteit in Pretoria van 18-19 Mei is daar heelwat energie en kreatiwiteit opgewek. Sewe van die tien sinodes was verteenwoordig, 'n paar inleiers wat aktuele onderwerpe ingelei het, 'n paar predikante en twee finalejaar teologiese studente.

Die program van die twee dae se gesprek het die volgende belig:

Inleier 1: Dr Johan Pienaar (Moderator van die Noordelike sinode)

Inleier 2: Dr Fanie Cronje - Diversiteit in die Ou Testament en Antieke tye

Inleier 3: Ds Dieter de Bruin - Diversiteit in die erediens, liturgie en simboliek

Inleier 4: Dr Charles Malan – Die smet van diversiteit as andersheid

Inleier 5: Dr Nelius Steyn – Vier ons andersheid; Diverse persoonlikhede van die NG kerk se predikante 

Inleier  6: Prof Willie van Heerden – Bio-diversiteit

Inleier 7: Me Jolene Kloppers – Xenofobie en diversiteit

Samevatting: Dr Jan Botha - Diversiteit, moonlike stories van Hoop!

>>  Die stukke van hoogstaande gehalte sal binnekort aan alle belangstellendes beskikbaar gestel word op ons webwerf. Daar is ook 'n begeleidende "power point" aanbieding by elke stuk.  Hou die Verskil dop vir 'n aankondiging!

 

Die Taakspan vir Diversiteit wil gesprekke/geleenthede aanmoedig en landswyd netwerke en belangegroepe stig en vorm. Meer detail sal later volg. Belangstellendes en persone wat wil deelneem aan die proses kan enige tyd kontak maak met die taakspan.  Kontak:  dr Jan Botha, tel 012-546 3545, e-pos jan@pastoralepraktyk.co.za
 

Sinodale Getuienisforum

Konferensie oor “Kultuur en Bediening”
*  Bedien u gemeente tans op die een of ander wyse mense uit verskillende kultuuragtergronde? 
*  Wil u gemeente meer betrokke raak by uitreikaksies na mense van ander kulture? 

*  Wil u die impak van u samewerking met gemeentes uit ander kultuuragtergronde vergroot? 

*  Het u behoefte aan verdere motivering, kennis en vaardighede vir bedieninge oor kultuurgrense?
------------------------------------------------------------------------------------------
>>  Indien wel, reserveer reeds nou die datums vir die konferensie oor kultuur en bediening:
Wanneer:  Vrydag 21 Augustus 18:00 tot Saterdag 22 Augustus 16:00. 
Waar:  Emmarentia Geldenhuys Kampterrein naby Bela-Bela (Warmbad) 
Wie:  Toerustingsburo vir Interkulturele Werkers (TIW); Sinodale Getuienisforum en RCA

Inskrywing:  Inskrywingsvorms sal in Junie beskikbaar wees.



Kontakbesonderhede:  Ds A. Louw / Dr D Maluleke: 0832764476
 

Stabilis
 

Stabilis Behandelingsentrum vir substansafhanklikheid is in 2009 weer verantwoordelik vir die opleiding van trauma-vrywilligers. Die projek staan bekend as MON AMI [Frans: My vriend] – Trauma Troops. Die vrywilligers is reeds hard aan die werk om mense wat deur trauma geraak is by te staan, hul werk hard en het reeds 73 persone ondersteun.  Getalle is bereken sedert 11 Maart 2009 met die bekendstelling van MON AMI – Trauma Troops en SAPD –Villieria se samewerkingsverhouding. Hul uitstekende werk duur voort in die groter Tshwane Metropool en is tans nie net beperk tot Villieria nie.

>>  Vir verdere navrae skakel Jacques Botes by (012) 333 7702 of pro@stabilistc.co.za
 

Spirituele begeleiding

Willem Nicol bied 'n inleidende kursus van 25 Augustus (11:00) tot 27 Augustus (12:00) by Good Shepherd Retreat Sentrum langs Hartbeespoortdam aan. Die kursus word aangebied as deel van die werksaamhede van die Sentrum vir Spiritualiteit van die Ring van Suidoos-Pretoria).

*  Bespreek by wnicol@mweb.co.za / 012-460 8681 / 083 966 7831. 

*  Prys:  R850 vir volle losies plus kursus. 

*  Betaal in: NG Lynnwood, ABSA, Rekno 540 580 014 met vermelding: SS8 [+naam].  Betaal met inskrywing - verkieslik die volle bedrag maar 'n deposito van R200 is ook moontlik.  Die sluitingsdatum vir betalings is 3 Augustus.  E-pos 'n bewys van betaling aan Willem.
 

Teo-nuusbrief
 

Vandag skryf Gerda de Villiers oor Skrifinspirasie en Jurie le Roux oor die ou spanning tussen Kerk en Teologie. Verder is daar meditasies van prof Dirk Human oor Rut en Pinkster, en Gerda de Villiers oor Rigters 4:4-6. Prof Hennie Aucamp skryf oor Holocaust-dagboeke
 

Kuratorium-nuus
Flip du Toit en Danie Dreyer gee sake vanaf die Kuratorium deur [Kyk na die aangehegte Kuratorium-Nuusbrief].  

>>  Kyk veral na punt 2 in die aangehegte nuusbrief waarin inligting oor die gemeentejaar gegee word.  Gemeentes word weer herinner aan die besondere geleentheid om deel te wees van die opleiding van finalejaarstudente deur hulle vir een jaar te ontvang en aan hulle die geleentheid te gee om praktiese ervaring op te doen.  Gemeentes wat belangstel om so ‘n finalejaar te gebruik in 2010, word vriendelik versoek om dadelik Flip du Toit se kantoor te kontak voor 12 Junie (tel 012-420-2892 of ngkerk@postino.up.ac.za).  

 
Sentrum vir Kontekstuele Bediening en Sentrum vir Bedieningsontwikkeling Excelsus
Hiermee 'n vriendelike uitnodiging na die volgende geleenthede/kursusse vir voortgesette bedieningsontwikkeling wat in Junie en Julie begin. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme'.  Sien die aangehegte SKB Afr kursusse Junie Julie 09
 

Gemeente- en kollega-nuus

Jaarboek 2010
Baie dankie aan diegene wat reeds hul wysigings aan ons deurgestuur het.  
>>  NB -  geen veranderinge moet direk aan die Kantoor van die Jaarboek gestuur word nie - die sinodale kantore versamel alle inligting.

****************************************************************************************

Krokodilrivier:  Die gemeente in Brits hou 'n lekker boerebasaar op Vrydag 5 en Saterdag 6 Junie.  Daar sal heerlike braaivleis, potjiekos, kerrie en rys en vele meer te koop wees.  Ook vars groente en alle vleissnitte teen bekostigbare pryse.  Hulle nooi almal om saam met hulle te kuier.

****************************************************************************************

Lynnwood:  Baie geluk aan Zander van der Westhuizen met die SAMA toekenning wat die musiekgroep "Vertikaal" waarvan hy 'n lid is, ontvang het.  Hy het ook onlangs sy doktorsgraad ontvang.

****************************************************************************************

Pretoria-Dowes: Op Saterdag 6 Junie hou die gemeente BASAAR op die gesamentlike kerkterrein Jakaranda/Pretoria Dowes, h/v Jacobsstraat & Tiende Laan, Gezina.  Talle lekker-eet-stalletjie vanaf 09h00 tot 15h00. 

>> Vir enige verdere navrae kontak gerus Chris Malan by 0721987279 of e-pos Arina Visser by ptadowes@mweb.co.za of sms 0825036287

****************************************************************************************

Quaggapoort:  Die gemeente hou DV op 5 Junie vanaf 17:00 basaar in die kerksaal.  Alle belangstellendes en buurgemeentes word hartlik daarheen uitgenooi. Die gemeente is geleë op die hoek van Grens- en Sishenstraat, Wespark.

 

Ander nuus
 

Murray, De Doorns - Vakature: Medeleraar:  Murraygemeente is ’n plattelandse gemeente op die Bolandse dorp De Doorns in die Hexriviervallei.

Aansoeke:  Gee asseblief ’n duidelike uiteensetting van die volgende:

*  Watter areas van die bediening jou energeer.  

*  Wat is jou bedienings voorkeure en sterk punte.

*  Hoe sien jy jou rol as medeleraar.  

’n CV van nie meer as drie bladsye met drie referente moet jou aansoek vergesel.  Stuur dit aan:

Die Skriba, Posbus 157, De Doorns 6785;  Of e-pos na skriba@murraygemeente.co.za; Of faks na: 023 356 2359

Aansoeke sluit 3 Julie 2009

****************************************************************************************

Reformed Church in Zimbabwe: Morgenster-Sendingstasie:  Tydelike pos - Vrywilliger-dosent:  Die kweekskool van die Reformed Church in Zimbabwe op Morgenster-sendingstasie is dringend op soek na 'n gelegitimeerde, gekwalifiseerde, gereformeerde vrywilliger om Praktiese Teologie te kom doseer op diplomavlak.

Weens sinodale verpligtinge van die huidige dosent, dr R Rutoro, is hulp dringend nodig vir hierdie tydperke:

* nou tot 22 Julie

* 1 September tot 20 November

*  of enige korter tyd

Vergoeding: waarskynlik niks;  Vervoer: ons maak 'n plan;  Verblyf en etes: ons belowe om jou goed te versorg!

Wat van jou verwag word: 'n positiewe gees, aanpasbaarheid en gewilligheid om te leer, gewilligheid om jou kennis te deel, erkende nagraadse kwalifikasie in Praktiese Teologie en 'n geldige paspoort!  

Kontak gerus vir Henry Murray by hensan11@gmail.com 

****************************************************************************************

Ongebruikte kerkgebou in Pretoria/Centurion te koop? Kontak Henk du Plessis, 082 575 0420, henk@safropa.co.za
 

Ten slotte

*  Webwerf 

Bybelmedia Monitor verskyn maandeliks en het ‘n verskeidenheid brokkies en webbblaaie wat sowel rekenaarfundis en rekenaargestremdes lank kan besighou.  Vra gerus vir Adele by adele@bmedia.co.za om in te teken.
**************************************************************************************

Daar is Saterdag 'n trofee wat gewen kan word 
BYLAES
KURATORIUM  SEQ CHAPTER \h \r 1NUUSBRIEF MEI 2009

By die Fakulteit Teologie staan niks stil nie.  Graag bring ons die volgende onder gemeentes en predikante se aandag.

1.
Dosente by UP
1.1
Dit is met groot dankbaarheid dat ons kan meld dat Dr Kobus Kok van Universiteits-oord (voorheen van Kempton Hoogland) as dosent by Nuwe Testament benoem is.  Dit was ‘n vakature wat ontstaan het met die vertrek van Prof Jan van der Watt na Nijmegen.
1.2
Prof Jurie le Roux maak aan die einde van die jaar klaar as dosent in die Departe-ment Ou Testamentiese Wetenskap.  Die vakature sal gevul word teen die einde van die jaar.
1.3
Aftrede Dekaan

Prof Cas Vos se termyn as Dekaan kom binnekort tot ‘n einde.  Daar was reeds advertensies vir die pos van Dekaan, wat ons hoop binnekort gevul sal kan word.
Prof Vos bly egter aan die Fakulteit verbonde terwyl hy vir een jaar deur die Univer-siteit na die Skool vir Kreatiewe Skryfkuns gesekondeer word.  Ons is dankbaar dat sy besondere skrywers en digterlike talente daar van besondere betekenis sal wees.
Daar sal by ‘n latere geleentheid van Prof Vos afskeid geneem word.
2.
Gemeentejaar
Gemeentes word weer herinner aan die besondere geleentheid om deel te wees van die opleiding van finalejaarstudente deur hulle vir een jaar te ontvang en aan hulle die geleentheid te gee om praktiese ervaring op te doen.  

Gemeentes wat belangstel om so ‘n finalejaar te gebruik in 2010, word vriendelik versoek om dadelik hierdie kantoor te kontak voor 12 Junie. (012-420-2892 of ngkerk@postino.up.ac.za).  Gemeentes is ook welkom om nadere besonderhede by die kantoor te kry.

3.
Begeleiding teologiese studente
Dit is belangrik dat predikante en kerkrade hulle so gou as moontlik op die hoogte stel van al die A-Z sake. Kyk gerus weer na die cd wat elke gemeente en leraar verlede jaar ontvang het.  (Die titel is Bedieningsvreugde met die A-Z Beleid aangaande predikante van die NG Kerk).  Baie predikante het die idee dat A-Z net handel oor voortgesette bedieningsontwikkeling en die verwerwing van punte.  Verre daarvandaan!  
Daar is soveel mooi aspekte rakende die werwing en begeleiding van teologiese studente waardeur kerkrade en ringe ‘n besondere rol kan en moet vervul.  Ons sou graag wou sien dat alle voornemende teologie studente die nodige pad, soos deur A-Z aangedui, met hulle gemeentes geloop het voordat hulle in 2010 by die Fakulteit aankom.

Aangeheg by hierdie brief is twee dokumente:

1.
Die toepaslike deel van A-Z wat handel oor die werwing van studente tot by voltooiing van hul teologiese opleiding.
2.
‘n Kort uiteensetting van die betrokke vorms wat ter sprake is en wat voltooi behoort te word alvorens ‘n student by die Kuratorium aanmeld.
Kerkrade se aandag word daarop gevestig dat daar groot erns gemaak moet word met die werwing van studente vir hierdie baie belangrike werk.

4.
Ooreenkoms met UP
Die nuwe ooreenkoms tussen die kerk en UP is gefinaliseer.  Dit is ook reeds na-mens die kerk goedgekeur deur die Gesamentlike Sinodale Kommissie (GSK) van die NG Kerk van Transvaal.  Hierdie ooreenkoms is geldig vanaf 1 Januarie 2010 en het ‘n onbeperkte termyn (met die moontlikheid van ‘n drie jaar kennisgewing in ge-val van opskorting).

5.
Noodsaaklike uitbreiding by Excelsus
Vanweë ‘n bepaalde toekenning doen die GSK verlede jaar kon daar aan die begin van die jaar aan twee belangrike aspekte deegliker aandag gegee word.
Die dienste van Dr Ferdie Clasen (Tygerpoort) en Dr Lourens Bosman (Lux Mundi) is vir ‘n bepaalde persentasie en ‘n bepaalde tydperk ingekoop.
Ferdie is behulpsaam met Voortgesette Bedieningsontwikkeling en Lourens met die organisering van die Diploma vir Kerklike Opleiding.  Beide hierdie aspekte bly uiters belangrik vir ‘n lewenskragtige kerk.
Malan Nel se dienste wat teen ‘n baie klein persentasie ingekoop was vir VBO kom formeel tot ‘n einde.  Hy bly gelukkig egter betrokke omdat sy Sentrum vir Konteks-tuele Bediening steeds die voertuig bly vir die akkreditering van kursusse by UP.

6.
Interessante waarnemings
$ 
Dit is ‘n verblydende teken dat tussen 30 en 40% van elke klas dames is.
$ 
Dit is net so verblydend dat daar weer studente aansoek doen wat eintlik kwalifiseer vir enige rigting op universiteit.
$ 
Dit is duidelik dat dit inderdaad so is dat 2008 die jaar was waarin daar meer vakatures beskikbaar geraak het as waarvoor daar gekwalifiseerde jong predikante is.
7.
Nuwe sekretaresse

Die nuwe sekretaresse by die kantoor is Mev Lizette van der Kooi.  Ons vertrou dat die onderlinge samewerking aangenaam sal wees.

Vriendelik - Danie Dreyer & Flip du Toit
________________________________________________________________

BYLAES

 SEQ CHAPTER \h \r 1BEDIENINGSVREUGDE MET DIE 

A tot Z-BELEID AANGAANDE PREDIKANTE 

van die NG KERK 

VOORWOORD 
Wanneer ‘n kerk oor predikante (“Predikant” verwys na “leraar, evangeliedienaar, bedienaar van die Woord” en aanverwante benaminge wat in die kerk gebruik word) nadink, is twee sake belangrik: aan die een kant is predikante kernbelangrik, maar aan die anderkant gaan dit nie oor hulle nie, want dit gaan oor God, Sy wêreld en Sy gemeente as Sy verkore voertuig na die wêreld.

Die Ned Geref Kerk het gekies om holisties oor predikante na te dink en beleid te vorm. In hierdie beleid word gefokus op die kernbelangrikheid van predikante binne die groter waarheid van die missionêre verstaan van die kerk waarbinne predikante hulle bediening vervul. Die N G Kerk het uit die aard van die saak al baie oor predikante nagedink en besluite geneem. Belangrike besluite het in die Kerkorde en in reglemente neerslag gevind. Na die beste van die wete van die Taakgroep wat aan hierdie beleid gewerk het, is daar nog nooit tevore probeer om in hierdie sin holisties te dink en beleid te skryf nie. Hierdie menslike hulpbron van God in sy gemeente is net te belangrik om dit langer uit te stel. Hierdie beleid is ‘n poging om aan die erns van die N G Kerk oor predikante uitdrukking te gee. Daarom handel die beleid oor die belangrike momente, stasies in die lewensketting van die predikant soos in hierdie beleid uitgespel. In die beleid is uiteindelik gekies om die naam „predikant‟ te behou. Daar is wye ooreenstemming dat dit nie die mees beskrywende naam vir hierdie bediening is nie. Die naam moet histories verstaan en waardeer word. Hierdie persone doen meer as preek. Die naam wat internasionaal die meeste gebruik word is dié van „pastor‟. Waarskynlik is die mees aanduidende naam vir die tyd en behoeftes van die tyd dié van „publieke predikant‟. Die eis van leierskap hierin is nie nuut nie, maar krities. Die aard van hierdie leierskap word in besonder deur die begrip „pastor‟ vertolk. Hierdie leierskap verskil van die van alle gelowiges in die gemeente daarin dat dit ‘n bepaalde toegesegde publieke karakter dra. Onder andere in die lig van die feit dat die Kerkorde reeds verskeie name vir hierdie beroepsgroep gebruik, is besluit om voorlopig te volstaan met die naam „predikant‟. Die doel van die beleid is om vir die voorsienbare tyd rigting te gee in die nadenke en hantering van hierdie kernbelangrike beroepsgroep. 
1
ONS GEREFORMEERDE AMPSBESKOUING/ -BEGRIP 
1.1 
Die ampte is bedieningskanale waardeur God sy werk op aarde doen. 

1.2 
Alle dienswerk is deelname aan die werk wat God in Christus deur sy Gees doen. Dienswerk en bediening vertolk die hart van die amp. 

1.3 
Dienswerk bou op 'n teosentries-missionêre verstaan van die kerk, dat God besig is met sy sending in die wêreld en dat die kerk ingesluit word en deel is van hierdie sending. Die kerk se wesenlike roeping is om self gestuurde te wees (Johannes 20:21). 

1.4 
Die besondere fokus van die amp van die predikant is die bediening van die Woord (in al sy gestaltes) en sakrament, sowel as die toerusting van die gemeente vir sy dienswerk in die wêreld. 

1.5 
‘n Persoon kwalifiseer as predikant wanneer so iemand “2.1.1 die innerlike roeping van die Here ontvang het, 2.1.2 die teologiese opleiding volgens die voorskrifte van die Algemene Sinode deurloop het, en 2.1.3 aan ’n ondersoek ten opsigte van leer en lewe en die geskiktheid vir die bediening onderwerp is...” (Kerkorde 2007, Reglement 3)

2
ROEPING 

2.1 
Onder roeping tot predikant word die volgende verstaan: 

2.1.1 
‘n ontmoeting van God met die persoon vir wie Hy tot ‘n besondere taak roep. Hierdie ontmoeting van en met God geskied direk deur sy Gees en Woord (onbemiddeld) sowel as deur ander mense; 

2.1.2 
‘n duidelike verstaan van wat die roeping/opdrag inhou; 

2.1.3 
‘n versekering van die hulp van God in die uitvoering van die opdrag; 

2.1.4 
‘n herhaling of herhalings van die ontmoeting en bevestiging van die roeping/opdrag; 

2.1.5 
die belangrikheid van die geloofsgemeenskap se rol om die roeping te onderskei en te erken; 

2.1.6 
‘n diep en groeiende oortuiging en bewussyn by die geroepene dat sy/hy aan die geloofsgemeenskap geskenk is en ‘n bewussyn van die belangrikheid van die geloofsgemeenskap se gestuurdheid in die wêreld; 

2.1.7 
‘n voortdurende herinnering aan en bewussyn van die verantwoordelikheid van die funksie waarvoor hulle geskenk is. Roeping verplig tot aanspreeklikheid („accountability‟); 
2.1.8 
die kerkverband help die geroepene om sy/haar roeping in die wêreld te onderskei. 

2.2 
Onder die onderhouding van roeping word verstaan:

2.2.1 
die verantwoordelikheid van die geroepene om die nabyheidsverhouding met die Een wat roep en met die geloofsgemeenskap te onderhou; 

2.2.2 
die aktiewe deelname van ander geroepenes, die geloofsgemeenskap en die kerkverband aan die onderhouding van die roeping en die begeleiding van die geroepene; 

2.2.3 
gereelde mentor-gesprekke en begeleiding, onder leiding van die kerkverband en binne die beleid vir mentoraat en predikantebegeleiding, oor die verstaan van roeping, die onderhouding daarvan en roepingsvernuwing. 

3 
WERWING 
3.1 
God roep mense binne verhoudings. 

3.2 
Die geloofsgemeenskap neem ook inisiatief om mense vir opleiding van predikant te identifiseer en te werf. 

3.3 
Die kerkverband voorsien informasie oor behoeftes en uitdagings in belang van die identifisering en werwing van predikante. 

4 
AANMELDING EN KEURING 
4.1 
Rol van die voornemende student 

Tot die verantwoordelikheid van die voornemende student behoort: 

4.1.1 
voor aanmelding, aktiewe deelname aan die lewe en werk van ‘n gemeente; 

4.1.2 
bespreek die roepingsbewussyn met ‘n predikant van die NG Kerk; 

4.1.3 
aanmelding by die kerkraad en kennisgewing van die begeerte om die implikasies van die roeping tot die evangeliebediening te bespreek; 

4.1.4 
verkryging van die nodige inligting oor wat die roeping en die beroep behels; 

4.1.5 
versoek aan die kerkraad om, na goedkeuring, die aansoek by die ring aan te beveel. 

4.2 
Rol van die gemeente 
Die sturende gemeente: 

4.2.1 
neem die aanmelding van die voornemende student in ontvangs (Vorm 1A); 

4.2.2 
bly op hoogte met die profiel van ‘n predikant en die beleid van die NG Kerk soos in die A tot Z-Beleid verwoord; 

4.2.3 
verkry ‘n skriftelike getuienis van die voornemende student se roeping. Hierdie getuienis bevat: 

4.2.3.1 
'n verduideliking van sy/haar verstaan van sy/haar roeping; 

4.2.3.2 
'n persoonlike getuienis oor persoonlike geloofsekerheid en persoonlike ervaring van die genade van God; 

4.2.3.3 
'n verduideliking van die persoon se begeerte om binne die Gereformeerde leer opgelei te word; 

4.2.3.4 
'n getuienis oor die persoon se persoonlike lewensverhaal, wat insluit sy/haar sorg vir geestelike, fisiese en emosionele gesondheid; 

4.2.3.5 
'n getuienis oor sy/haar verstaan van die inhoud van 'n predikant se dienswerk, wat insluit bewussyn van gawes en groeigeleenthede en ook van die kerk se taak in die wêreld; 

4.2.4 
hou in sy keuring van voornemende studente met die volgende rekening: 

4.2.4.1 
die karakter van die voornemende student; 

4.2.4.2 
die oortuiging van die voornemende student aangaande roeping; 

4.2.4.3 
kompetensie van die voornemende student; 

4.2.4.4 
onderskeiding van roeping tot die bediening in gesprek met die voornemende student; 

4.2.5 
die sturende gemeente meld 'n persoon by wie roeping verwoord is, by die ring aan vir teologiese opleiding; 

4.2.6 
die sturende gemeente bly tydens die student se opleiding sinvol betrokke. 

4.2.7 
die sturende gemeente help die voornemende student met finansiële ondersteuning. 

4.2.8 
indien die gemeente oortuig is dat die betrokke voornemende student nie vir teologiese opleiding met die oog op die bediening aanbeveel kan word nie, is dit hulle verantwoordelikheid om sodanige student dienooreenkomstig in te lig. 

4.3 
Rol van die ring 
Die sturende ring: 
4.3.1 
wys ‘n taakgroep aan wat aansoeke om toelating tot teologiese studies met die oog op die evangeliebediening hanteer; 

4.3.2 
tree, na ontvangs van die verslag en aanbeveling van ‘n kerkraad (Vorm 1A), met sodanige student in gesprek rakende die volgende: 

4.3.2.1 
die inhoud van die kerkraadsverslag (Vorm 1A) en alle dokumentasie deur die voornemende student voorsien; 

4.3.2.2 
voortgaande gesprek oor roepingsonderskeiding en roepingsinhoud; 

4.3.2.3 
persoons- en roepingsontwikkeling; 

4.3.2.4 
moontlike gespesialiseerde roepingsbegeleiding en psigologiese evaluering; 

4.3.2.5 
beroepsgeleenthede en missionêre visie; 

4.3.2.6 
instemming met die NG Kerk se verstaan van die beroep van die predikant soos in die beleid van die Algemene Sinode uitgedruk; 

4.3.3 
meld goedgekeurde voornemende studente met ‘n gemotiveerde verslag en aanbeveling (Vorm 1B) as teologiese kandidate by die betrokke kuratorium aan; 

4.3.4 
sien toe dat die voornemende student ‘n onderneming (Vorm 1C) onderteken om hom/haar neer te lê by die toesighoudingsproses tydens, en voorwaardes vir opleiding sowel as die vereistes vir die behoud van bedieningsbevoegdheid, soos deur die kerkverband daargestel. 

4.4 
Rol van die kuratorium 
Die kuratorium: 

4.4.1 
neem op aanbeveling van ‘n ring ‘n voornemende teologiese kandidaat amptelik in ontvangs. (In die infasering van die nuwe beleid tree die kuratorium op na aanleiding van die riglyne in die ooreenstemmende hoofstuk van die A tot Z-Beleidsagtergrond.) 

4.4.2 
reël aan die begin van die akademiese jaar ‘n geleentheid waar sturende gemeentes en ringe die voornemende teologiese kandidate simbolies aan die kuratorium oorhandig 

4.4.3 
neem verantwoordelikheid vir die volgende: 

4.4.3.1 
die beoordeling van die verslag van die ring 

4.4.3.2 
die aanvanklike psigologiese evaluering voor die aanvang van die teologiese studies (indien die ring dit nie gedoen het nie). Hierdie en toekomstige psigologiese evaluering van die kandidaat gee aandag aan sake soos: 

4.4.3.2.1 
persoonlikheid 
4.4.3.2.2 
emosionele- en spirituele intelligensie 
4.4.3.2.3 
verstandelike vermoë 
4.4.3.2.4 
kennis 
4.4.3.2.5 
insig 
4.4.3.2.6 
vaardigheid 
4.4.3.2.7 
houding (“attitude”) 
4.4.3.3 
onderneem verdere psigologiese evaluerings, waarvan een in die voorlaaste studiejaar plaasvind. Die resultate van elke evaluering word tydens ‟n sessie tussen die betrokke sielkundige en ‟n lid van die begeleidingskommissie van die betrokke kuratorium met die kandidaat bespreek. 
4.4.3.4 
verkry instemming met die NG Kerk se verstaan van die beroep van die predikant soos in die beleid van die Algemene Sinode uitgedruk. 

4.4.3.5 
evalueer klasbywoning en –meelewing 

4.4.3.6 
neem in oorleg met die ring, waar die kandidaat tydens studie vestig, se taakgroep vir begeleiding, verantwoordelikheid vir die begeleiding van die teologiese kandidaat tydens teologiese opleiding 

4.4.3.7 
verkry verslae van die kandidaat se gemeentelike inskakeling en meelewing tydens teologiese opleiding 

4.4.3.8 
voorsien jaarliks teen die einde van Maart die elke kandidaat se besonderhede aan die Algemene Kuratorium. 

4.4.3.9 
voorsien aan die einde van die eerste graadkursus „n volledige verslag aan die student sowel as aan die betrokke gemeente(s) (tuisgemeente en die gemeente waarby ingeskakel word tydens studie) asook aan die betrokke ring(e). 

4.4.3.10 
die finale keuring en kerklike eksaminering vind voor legitimering plaas. Legitimering vind plaas nadat ook aan alle akademiese vereistes voldoen is. 

4.4.3.11 
die aanbeveling van suksesvolle kandidate by die Algemene Kuratorium vir legitimering. 

4.5 
Rol van Algemene Kuratorium (Algemene Sinode) 
Die Algemene Kuratorium: 

4.5.1 
ken by ontvangs van die name van die kandidate ‘n studentenommer (aangedui deur ‟n S aan die begin - vir student) aan die betrokkene toe. (Hierdie S-nommer bly van krag totdat die persoon georden word waarna die predikant ‘n P-nommer ontvang as aanduiding van predikant); 

4.5.2 
koördineer die werksaamhede van die onderskeie kuratoria; 

4.5.3 
tree namens die Algemene Sinode in gesprek met teologiese fakulteite rakende teologiese opleiding in belang van die bediening; 

4.5.4 
werk mee aan kurrikulering en eksaminering; 

4.5.5 
stel ‟n gedragskode vir studente op; 
4.5.6 
legitimeer die suksesvolle kandidate. 

5 
TEOLOGIESE OPLEIDING EN BEGELEIDING 
5.1 Algemeen 
5.1.1 
Die NG Kerk vereis opleiding in belang van effektiewe bediening deur die kerk in die wêreld. 

5.1.2 
Hierdie opleiding geskied in die gereformeerde tradisie. 

5.1.3 
Hierdie opleiding geskied aan universiteite soos deur die Algemene Sinode besluit. 

5.1.4 
Die inhoud van opleiding word deur die Algemene Sinode per reglement bepaal. 

5.1.5 
Deurlopende praktykvorming is ononderhandelbaar en sluit ‘n praktiese gemeentejaar in. 

5.1.6 
Spiritualiteitsvorming en persoonsontwikkeling is, tesame met akademiese ontwikkeling, wesenlik deel van teologiese opleiding in belang van reflektiewe denke in die bediening. 

5.1.7 
Noodsaaklike opleidingskomponente wat nie tydens die voor-legitimeringsfase genoegsaam aandag kon kry nie, word opgeneem in die Voortgesette Bedienings en teologiese opleidingsprogramme. 

5.2 
Rol van die teologiese kandidaat 
5.2.1 
Die teologiese kandidaat onderneem om hom/haar neer te lê by die toesighoudingsproses tydens, en voorwaardes vir opleiding, sowel as die vereistes vir die verkryging en behoud van bedieningsbevoegdheid, asook die gedragskode vir studente, soos deur die kerkverband daargestel. 

5.2.2 
Die teologiese kandidaat verkry jaarliks vanaf die gemeente waar hy/sy lidmaat is ‟n verslag, soos deur die kuratorium aangevra. 
5.3 
Rol van die gemeente 
Die gemeente waar die teologiese kandidaat tydens opleiding lidmaat is, is verantwoordelik vir die pastorale versorging van en die opsig en toesig oor die leer en lewe van die student met verslag aan die kuratorium. 

5.4 
Rol van die ring 
Die ring waar die teologiese kandidaat tydens studie vestig, aanvaar mede-verantwoordelikheid vir die begeleiding van hierdie kandidaat soos deur die kuratorium gereël. 

5.5 
Rol van die sinode/kuratorium 
5.5.1 
Die sinode oefen sy verantwoordelikheid ten opsigte van teologiese opleiding uit deur die kuratorium. “Elke kuratorium dra finale verantwoordelikheid vir die keuring, begeleiding, toesighouding oor, eksaminering en aanbeveling vir toelating tot die evangeliebediening van alle teologiese studente wat by hom ingeskryf is en wat in die bediening van die NG Kerk wil gaan. Hy kan hierdie verantwoordelikheid deur ’n subkommissie(s) behartig.” [Kerkorde 2007, Reglement 12 (2.2.2.2.1) ]

5.5.2 
Die kuratoria verbind hulle tot ‘n geïntegreerde begeleidingsproses waarin gemeentes, ringe en kuratoria ‘n eie bydrae lewer in die jaarlikse keuringsproses. 

5.5.3 
In die keuring- en begeleidingsproses speel twee sleutelbegrippe ‘n deurslaggewende rol, naamlik bedieningsgeskiktheid en bedieningsgereedheid: 

5.5.3.1 
Bedieningsgeskiktheid het betrekking op die vraag of die betrokke kandidaat oor die nodige persoons- en persoonlikheidstoerusting beskik om opgelei te word met die oog op die bediening, of nie. 

5.5.3.2 
Bedieningsgereedheid beteken dat die kandidaat nie net oor die potensiaal beskik nie maar ook deur opleiding en groei vir toelating tot die bediening gereed is. 

5.5.4 
Die kuratorium hou toesig en oefen dissipline uit oor die student se nakoming van die gedragskode. 

5.6 
Rol van die Algemene Sinode 

5.6.1 
Die Algemene Sinode bepaal die beleid vir teologiese opleiding en verleen deur die Algemene Kuratorium goedkeuring tot ordening. 

5.6.2 
Die Algemene Kuratorium besluit oor aanvullende kerklike opleiding in die lig van die kerk se bedieningsbehoeftes en eietydse roepingsverstaan.

________________________________________________________________

 SEQ CHAPTER \h \r 1TOELIGTING BY A-Z

Predikante en gemeentes se aandag word gevestig op die baie belangrike beleidstuk van die NG Kerk: A-Z Beleid Aangaande Predikante.  Dit is verder ook so dat bybelmedia het ‘n dvd aan elke diensdoenende predikant gestuur het wat hierdie titel dra: Bedieningsvreugde met die A-Z Beleid Aangaande Predikante van die NG Kerk.  Handleiding en interaktiewe cd-rom.

Ongelukkig het, binne kerklike kringe, die meeste aandag geval op die voortgesette bedieningsontwikkeling, met die gepaardgaande verwerwing van punte vir die behoud van bedieningsbevoegdheid.

Predikante en kerkrade moet asseblief let daarop dat die eerste deel van die beleidstuk oor ander baie belangrike sake handel nl. Roeping en Werwing, Keuring en Teologiese Opleiding van Predikante.  Wanneer die cd oopgemaak word, moet daar veral ook gekyk word na die eerste paar onderwerpe.  Predikante, kerkrade en ringe se aandag word veral gevestig op die volgende vorms (wat in PDF formaat beskikbaar is op die cd en baie maklik uitgedruk kan word).

$ 
Vorm 1A

Hierdie dokument bestaan uit sewe bladsye en dui die agtergrond aan.  Daar is ook ‘n aansoekvorm wat deur die kandidaat voltooi moet word, ‘n lys van vrae wat deur die leraar in behandeling geneem kan word, sowel as ‘n vorm wat deur die leraar voltooi moetword.

$ 
Vorm 1B

Hierdie dokument bestaan uit drie bladsye.  Hierin is voorsiening gemaak vir ‘n aanbeveling van die Ringskommissie, die vrae wat deur ‘n Kommissie van die Ring beantwoord kan word, asook die Ring se aanbeveling aan een van die drie Kuratoria.

$ 
Vorm 1C

Hierdie dokument bestaan uit net een bladsy en hierin word die teologiese student versoek om ‘n verklaring en verbintenis te onderteken.

Dokumente2009\2009D034
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
ADVANCE \d12Die Sentrum vir Kontekstuele Bediening

en
Sentrum vir Bedieningsontwikkeling

Excelsus
ADVANCE \d12Jy word vriendelik uitgenooi na ons volgende geleenthede/kursusse vir voortgesette bedieningsontwikkeling wat in Junie en Julie begin. Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 

	JUNIE


Prediking

Doel van die kursus:  

Prediking is een van die belangrikste maar tegelyk ook een van die mees uitdagende bedienings in die Kerk. Die doel van hierdie kursus is om leraars verder toe te rus en te motiveer om effektief te kommunikeer wanneer die evangelie binne die Suid-Afrikaanse konteks in die vorm van prediking oorgedra word.

Wie mag inskryf:  

Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese kursusse by hierdie Sentrum te voltooi.

Nota: Hierdie kursus word slegs in Engels aangebied.

Struktuur en duur van die kursus:

Die kursus strek oor een jaar. Gedurende hierdie jaar word twee periodes van kontakonderrig bygewoon. Tuiswerk-opdragte maak deel van die kursus uit. Toetsing vind tydens die kontakweke plaas.

Datums van die kontakweke:

Week 1: 01 – 04 Junie 2009 


Week 2:  12 -  15 Oktober 2009

Plek:

Teologie Gebou, UP kampus.

Aanbieders:

Prof Hennie Pieterse, Dr James Kirkpatrick (OT), Prof Dirk vd Merwe (NT), Prof Malan Nel (week 2)

Vir detail: www.ccm.up.ac.za
Radio Kommunikasie

Doel van die kursus:

In Suid-Afrika is ons in die gelukkige posisie dat daar steeds heelwat geleenthede is vir leraars om radio-boodskappe te lewer.   Die huidige vereistes by die SAUK is dat leraars wat radio-boodskappe wil lewer, in staat moet wees om die radio as medium te benut.  Daarbenewens moet hulle weet watter vereistes radio-prediking stel en die eiesoortige kenmerke van die radio as 'n kommunikasiemedium kan aanwend in hul voorbereiding en lewering van die boodskappe.  

Hierdie kursus is daarop gerig om leraars en teologiese studente in staat te stel om met kundigheid die korrekte voorbereiding vir radio-uitsendings te doen en op innoverende en kommunikatiewe manier die radio te benut.  Tydens die kursus word kursusgangers blootgestel aan alternatiewe wyses om die evangelie oor die radio te bring as net prediking.

Plek

George: 01 – 03 Junie 2009 (Adres word by inskrywing verskaf)

Kursusleier

Dr Flip Loots

Jeugbediening

Doel van die kursus: 

Die bediening aan kinders en jongmense in Suid- en Suider Afrika is ‘n groot  uitdaging. Deur hierdie kursus word leraars en ander jeugleiers opgelei en gemotiveer om ‘n effektiewe bediening aan klein kinders, tieners en jongmense te behartig binne die Suid- en Suider Afrikaanse konteks. 

Wie mag inskryf? 

Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese  kursusse by hierdie Sentrum te voltooi. 

Nota: Studente wat kwalifiseer om in te skryf vir ‘n Meestersgraad by die Fakulteit 

Teologie, Universiteit van Pretoria, kan hierdie kursus aanbied as deel van ‘n gestruktureerde Meestersgraad in Praktiese Teologie. 

Struktuur en duur van die kursus: 

Die kursus strek oor twee jaar. Gedurende hierdie tydperk is daar vyf periodes van kontakonderrig (Meestersgraad studente woon ook in die Fakulteit ‘n seminaar oor navorsing by). Tuiswerkopdragte maak deel van die kursus uit. Toetsing vind tydens die kontakweke plaas. 

Datums van die kontakweke: 

Kontakonderrig begin op die volgende datums, en duur telkens vier dae: 

Week 1: 8 – 11Jun 2009 
Week 4: 28 – 30 April 2010 

Week 2: 14 – 17 Sept 2009
Week 5: 26 – 29 Julie 2010 

Week 3: 01 – 04 Febr 2009 

Vir detail: www.ccm.up.ac.za
‘teologiese wandel ......stadswandel’

Ontdekking van nuwe maniere om kerk

te wees in stedelike kontekste
Doel van die kursus

Regdeur die wêreld het stede die enjins geword wat amper elke aspek van ons wêreld-gemeenskap aandryf van ons mikro-en makro-ekonomieë tot die klere wat ons dra en dít wat ons, ons kinders leer. Stede het die spilpunte geword waarom ons regerings en besigheidsektore wentel. Hiér vind ons ook die vernaamste afsetgebiede van amper enigeiets: van verpakte katoenbolletjies tot 

atoomwapens. 

Dit het ook die enjin geword wat ons denke oor kerk en teologie aandryf omdat ons in die stad ‘n natuurlike laboratorium aantref van amper elke denkbare menslike kondisie. In die stad vind ons die arme en die ryke en die sg. middelklas; ons vind hiér plaaslike Suid-Afrikaners en vreemdelinge; gesonde mense en baie siekes; die aanvaarbares en die onaanvaarbares; dié wat huise het en die haweloses. Hiér hoef ons nie te gaan soek vir die sosiale “Goliats” 

van ons tyd nie. In die stad kom hulle ons tegemoet en in ons ontmoetings word ons teologie en kerkmodelle uitgedaag, en as ons sterk en oop genoeg is, verander en versterk.

Kursusleier: 

Ds Francois Smit en talle kenners uit Suid-Afrika en Afrika

Datum: 

08 – 10 Junie 2009

Plek: Bosmanstraat, Pretoria.

Vir detail: www.ccm.up.ac.za
Opleiding van mentors

Doel van die kursus

Pastors beleef dikwels dat hulle in hulle eie persoonontwikkeling stagneer. Dit is een ding om kennis op ’n wye front te ontwikkel, maar waar kry hy of sy objektiewe terugvoer en insette wat hulle lewens kan verander.

Die kursus het dan ten doel om leraars op te lei om mentors te kan wees vir ander in die bediening, maar ook om ’n mentorsprogram vir hulle gemeentes te ontwikkel.
Kursusleier: 

Dr Johan van den Heever.

Plek: Teologie Gebou, UP.

Datum: 09 – 11 Junie 2009

	JULIE


Pastorale Sorg

Doel van die kursus: 

Leraars en ander beraders word dikwels oorweldig deur die behoefte aan emosionele, geestelike en verhoudingsmatige genesing in ons samelewing. In hierdie kursus word die teorie en praktyk van narratiewe pastorale sorg en berading geïntegreer. Studente word toegerus om hoop en genesing in 'n wye verskeidenheid van situasies te bring - situasies wat eie is aan die Suid-Afrikaanse samelewing. 

Wie mag inskryf? 

Persone met 'n graad of 'n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese kursusse by hierdie Sentrum te voltooi. 

Nota: Studente wat kwalifiseer om in te skryf vir ŉ Meestersgraad by die Fakulteit 

Teologie, Universiteit van Pretoria, kan hierdie kursus aanbied as deel van ŉ gestruktureerde Meestersgraad in Praktiese Teologie. 

Struktuur en duur van die kursus: 

Die kursus strek oor twee jaar. Gedurende hierdie tydperk is daar vyf periodes 

van kontakonderrig (Meestersgraad studente woon ook in die Fakulteit ŉ seminaar oor navorsing by). Tuiswerkopdragte maak deel van die kursus uit. Toetsing vind tydens die kontakweke plaas. 

Datums van die kontakweke: 

Week 1: 20 - 23 Jul 2009 
Week 4: 26 - 29 Jul 2010 

Week 2: 26 - 29 Okt 2009 
Week 5: 8 - 11 Nov 2010 

Week 3: 1 - 4 Maart 2010 

Prys: R2 000 

Plek: Pretoria

RENTMEESTERSKAP EN FINANSIËLE BESTUUR

Doel van die kursus:

Om gemeenteleiers toe te rus met finansiële bestuursvaardighede, te help om Bybelse beginsels van rentmeesterskap toe te pas en om begrotings op ‘n nuwe manier op te stel.

Wie mag inskryf? 

Persone met ‘n graad of ‘n gevorderde (drie jaar) diploma in teologie; ook persone wat ten minste 30 krediete versamel het deur die nodige aantal basiese kursusse by hierdie Sentrum te voltooi.

Struktuur van die werkswinkel:

Hierdie kursus word in Engels aangebied. Dit strek oor drie dae. ‘n Tuiswerk opdrag moet voltooi word. Evaluering vind plaas gedurende die kontakweek.

Plek: Pretoria 

Datum:  21 – 23 Julie 2009
Prys: R850 

Opleiding van induksieleiers: : 29-31 Julie 2009 (Afrikaans) en 5-7 Augustus 2009  (Engels)

As deel van die totale versorging van predikante bepaal die A-Z beleid dat die inskakeling van nuwe predikante by hulle gemeentes noodsaaklik is.  Die Noordelike Sinode het ’n inskakelingsprogram (induksieprogram) ontwikkel wat al die afgelope vier jaar baie suksesvol toegepas is om nuwe predikante by hulle gemeentes in te skakel.  In die afgelope jaar is Induksieleiers ook in die Wes-Kaap en Oos-Kaap Sinodes opgelei en die program word ook daar geïmplimenteer.

Hierdie program is nou verfyn en word nou deur die Sentrum vir  Kontekstuele Bediening by die Universiteit van Pretoria aangebied as ’n  gevorderde kursus vir fasiliteerders wat hulle in induksieleiding en spanbou wil bekwaam.   Die kursus vind plaas 29 - 31 Julie 2009 (Afrikaans) en 5 - 7 Augustus 2009  (Engels)  by die NG Kerk Kameeldrif.  Dit kos R1250.00 per  persoon wat kursusmateriaal, persoonlikheidstoetsing en etes insluit.  Dit word aanbeveel dat sinodes ’n span van nie meer as vyf predikante stuur om as induksieleiers opgelei te word om die prosesse in hulle eie sinodes te fasiliteer.

Registrasievorms is op die web beskikbaar by www.ccm.up.ac.za of kontak Suki van Jaarsveld by suki.vanjaarsveld@up.ac.za
Kontak gerus die kursusleier,  dr Roelf Opperman vir enige verdere navrae (sel:0823351156).
Wie leef, leer. Wie leer, leef.
Jy is welkom as student by die Sentrum. Kontak ons gerus.
Web: www.ccm.up.ac.za
Ons hoop om jou in een van ons geleenthede vir voortgesette bedieningsontwiikkeling te sien. 

Malan Nel

Direkteur: Sentrum vir Kontekstuele Bediening

Ferdi Clasen: Programkoördineerder: Excelsus
Terug na Verskil

